
ACTA DA REUNION ORDINARIA DO PLENO DO CONSELLO SOCIAL
28.12.2023

LUGAR: Sala de xuntas da Escola de Enxenaria Forestal, campus de Pontevedra

Ortiz Alvarez, Ana Maria

Pedrosa Silva, Ernesto

DESCULPARON ASISTENCIA
Caparrini Marin, Natalia

Ojea Bouzo, Armando
Santamaria Conde, Juan José

Rodriguez Iglesias, Ignacio

O xoves, 28 de decembro de 2023, as 12:15 horas, celebrouse sesion ordinaria do Pleno do
Consello Social da Universidade de Vigo co obxecto de tratar os seguintes puntos da Orde do dia:

ORDE DO DiA

. Aprobacion, se procede, da acta da reunion anterior (13.11.2023).
. Informe do presidente.
. Informe do reitor.

. Informe que proceda para a tramitacion da modificacion do titulo de Master Universitario en
Biofabricacion (Consello de Goberno do 26 de decembro de 2023).

Propostas, acordos e informes da Comision Economica (reunion do 21 de decembro de 2023)

5. Informe favorable para ratificacion, se procede, sobre o teito de gasto da UVigo para o
exercicio orzamentario de 2024.

6. Aprobacion, se procede, da proposta de orzamento da UVigo para o exercicio 2024.

7. Orzamento do Consello Social para o exercicio de 2024.

8. Informe favorable, para ratificacion, se procede, sobre a Oferta de Emprego Publico para PDI
da UVigo para o ano 2023.

9. Informe favorable, para ratificacién, se procede, sobre a Oferta de Emprego Publico para
PTXAS da UVigo para o ano 2023.

10. Recepcion, analise e valoracion das conclusions da auditoria operativa sobre “Procedementos
aplicados na xestién dos activos patrimoniais da UVigo, concretamente sobre os elementos do
inmobilizado material”.

11. Aprobacion, se procede, da modificacién do capital social de Cidade Universitaria (CUSA) para
restablecer o equilibrio patrimonial da sociedade.

12. Aprobacion, se procede, da modificacion dos prezos publicos por servizos deportivos da UVigo
en 2024.

13. Informe sobre os convenios asinados pola Universidade de Vigo en setembro, outubro e
novembro de 2023.

14. Rogos e preguntas.

A WNR

O presidente agradece a elevada asistencia dos membros, da a benvida aos presentes e agradece
d vicerreitora do campus a colaboracion para organizar este pleno en Pontevedra.

PUNTO 1
Aprobacion, se procede, da acta da reunion anterior (13.11.2023).
o Aprobase por asentimento.

PUNTO 2
Informe do presidente.

Ernesto Pedrosa principia a lectura do informe explicando que os datos da Ultima matricula da
UVigo seran presentados no proximo Pleno, xunto coa analise da evolucion nos Ultimos anos e a
proxeccion da tendencia. Adianta que a taxa de ocupacion é do 101%, con fitos como o rexistrado no
campus de Ourense que acada o mellor dato de matricula en 16 anos.

Respecto a cualificaciéon da UVigo coma unha das tres primeiras universidades de Espana en
Transparencia, o presidente apunta ao escenario que se abre para os consellos sociais en 2024 porque
afrontan o enorme reto de velar polo cumprimento, a ética e a integridade universitaria, o que “nos

obriga a reforzar as labores que deberemos asumir de supervisién e rendicion de contas”, tal e como
recolle a LOSU. Neste punto advirte de que os consellos sociais deberan dispor dunha organizacion de
apoio e recursos suficientes para desenvolver estas funcion coa eficacia requirida. Esta circunstancia
determinara un novo escenario de execucién orzamentaria, que se concretara tan pronto se desenvolva a
LOSU con normativas autondmicas e os mesmos estatutos universitarios. “Tefien os consellos sociais
tarefa abundante e responsable por diante”, sublina.

No tocante ao orzamento da UVigo salienta que vefien acompafiados por senllos informes de razén
de xénero e de impacto ambiental, (dos que dispoiien os membros). Nunha valoracién global das contas
recofiece e valora “o profundo e rigoroso” traballo feito pola Comision Econdmica que preside Juan
Manuel Vieites, asi como o pormenorizado analise feito, os reparos e as explicacions e aclaracions
reclamadas, e as modificacions e cautelas introducidas. Sublina que para o Consello Social foron os
orzamentos mais dificiles de asumir en primeira instancia, polo que agradece o “duro e frutifero” traballo
feito pola comision e pola xerencia “para que a proposta chegue a este pleno informada favorablemente”.
O presidente remata este apartado con parabéns a todos os membros da comision, polo compromiso ao
entendemento acadado, “ademais contrarreloxo”.

Refire, por ultimo, que entre a documentacion remitida para este pleno figuran as conclusion do
“Estudo sobre acompafiamento a estudantes estranxeiros na UVigo”, promovido dende o Consello Social;
e o cadro de axudas concedidas ao longo de 2023, desagregado e con especial atencion as iniciativas
dirixidas a estudantes.

Finalmente da a benvida a David Martinez, que se incorpora como membro do Consello Social en
representacion da CEO.

PUNTO 3
Informe do reitor.

D4 conta Manuel Reigosa de distintos feitos relevantes para a UVigo, dos que ofrece explicacions,
consecuencias e outras consideracion aclaratorias, entre eles o acordo do Colexio Oficial de Psicoloxia
para que o Gabinete psicopedagoxico siga prestando servizo; o novo convenio de dixitalizacion e de
infraestruturas; a botadura do barco hibrido UVigo-CIM, que cualifica como especialmente transcendente;
a acreditacion do Campus Auga para os proximos tres anos, con compromiso econdmico, e con especial
agradecemento a CEO polo apoio; as xestions e encontros coa Alcaldia de Vigo (para a cesidén de
espazos), Deputacion de Pontevedra (Enfermaria e novo convenio), e Conselleria do Mar, para avanzar
en distintas negociacions; e diversos recofiecementos, premios e homenaxes a persoal da UVigo. Remata
informando de xeito pormenorizado e didactico das estruturas de investigacion integradas na UVigo:
grupos, institutos e centros.

O reitor agradece tamén, a través de Jesus Grafa, o traballo e implicacion na Comisién que
elabora os novos estatutos da UVigo, que tamén incumben ao Consello Social, a3 espera que se
desenvolva a nova lei autonémica de universidades ao abeiro da LOSU.

En resposta a Elena Afiel sobre os criterios para non recofiecer ao PDI a antigliidade a efectos de
trienio polo tempo traballado en outras universidade de fora de Espafia ou institucions publicas europeas,
para poder acceder ao cobro deste complemento, Manuel Reigosa informa que se recofecen mediante
pedimento das persoas implicadas, consonte acordo dunha mesa de negociacion que permanece aberta.
Aclara que os que estan dentro da lei recofiécense, sendo mais limitados os que se encadran no acordo
entre sindicatos e Goberno.

PUNTO 4

Informe que proceda para a tramitacion da modificacion do titulo de Master Universitario en
Biofabricacion (Consello de Goberno do 26 de decembro de 2023).

Vista a documentacion remitida, e explicadas as razéns que motivan a proposta de modificacion do
centro de imparticion responsable, que pasa da Facultade de Bioloxia ao Centro de Posgrao e Formacion
Permanente,

e O Pleno informa favorablemente.

PUNTO 5

Informe favorable para ratificacion, se procede, sobre o teito de gasto da UVigo para o exercicio
orzamentario de 2024.

Intervén o presidente da Comision Econdmica para explicar o intenso proceso de negociacion e
debate que -respecto do teito de gasto e do orzamento- se mantivo antes da reunion da propia comision,
para identificar as grandes diferencias de criterio respecto a algunhas cuestions recollidas no documento
orzamentario inicial presentado pola UVigo, e para solicitar aclaracions, argumentos e explicacions que
puidesen clarificar os principais desacordos. Manifesta Juan Manuel Vieites que esta anticipacion
propiciou un debate na comisién mais fundamentado e focalizado nos asuntos que concitaban os maiores
reparos, con abundantes datos complementarios remitidos dende a Xerencia.

Engade que a negociacidn das diferencias desenvolveuse dende a predisposicidn a ser “amigables
e rigorosos”, pensando sempre no equilibrio orzamentario. Sublifa que se debateu, se modificou e se
consensuou de forma continua, nun marco temporal moi escaso polo que o documento que se somete ao
pleno é novo e substitle ao que se remitiu coa convocatoria. O teito de gasto elevase finalmente a
180.275.677,30 €.

o Aprobase por asentimento.

PUNTO 6
Aprobacion, se procede, da proposta de orzamento da UVigo para o exercicio 2024.

Juan Manuel Vieites describe os principais reparos detectados na comision que preside e que, de
xeito resumido, refirense principalmente a unha elevada cifra de remanente de tesouraria de libre
disposicion para financiar o orzamento de gastos non afectado, e unha prevision de gastos de persoal
superior ao autorizado pola Xunta de Galicia nos seus orzamentos para 2024.

Tamén se obxectaron de principio e requiriuse mais informacién sobre o notable incremento da
partida de gastos en xuridico contencioso, que pasan de 60 mil euros a dous milldns; a baixa estimacion
por matricula (pasa de 14,1M€ a 12,5M€); e a prevision de cumprimento (artigo 57.7 da LOSU) de
dedicar un minimo do 5% do orzamento a programas propios de investigacion.

Asi mesmo informa que no tocante ds normas de execucion do orzamento, rexeitase incrementar
de 10.000 a 100.000 euros o minimo para que o Consello Social autorice a transferencia de gastos de
capital a gastos correntes (artigo 11.4); solicitase que no préximo exercicio se elimine a autorizacién ao
reitor para concertar operacions de empréstito (disposicion adicional segunda); e cuestionase o
incremento dende os 400 € actuais ata os 600 € o custe unitario dos bens non funxibles para ser
inventariables. Tamén se solicita a eliminacion do artigo 16, que faculta @ Comision de Planificacion,
delegada do Consello de Goberno, a autorizar achegas a fundacions, por entender que é competencia do
Consello Social.

Da conta das documentadas e precisas alegacions remitidas nun informe pola xerencia sobre as
cuestiéns principais, do que se remitiu copia para o Pleno, e informa da aceptacién das consideraciéns e
obxeccidns referidas as normas de execucidn nos termos nos que se pronunciou a comisién. Aclara o
presidente que a Comision Econdmica tramitara coa maior axilidade posible todas as necesidades que se
remitan dende o goberno da UVigo, en atencion a que algunhas das modificacion propostas dende a
xerencia e rexeitadas pola comision, fundamentabanse nunha pretendida maior operatividade.

Neste punto solicita a aprobacién do orzamento, informado favorablemente pola comisién logo dun
fondo debate, advertindo do risco que representa utilizar un remanente libre superior aos 18M€ sen
explicar o seu uso para actuaciéns concretas, dado que poderia implicar unha liquidacién negativa do
exercicio, “e no caso de que eses recursos para financiar o orzamento de gastos fosen unha necesidade
estrutural que se repetise en sucesivos exercicios, poderia levar a un déficit estrutural das contas da
UVigo”. Remata manifestando que a comisidn estara vixiante sobre este asunto.

A xerente agradece o rigor e o traballo de comision, e a contribucion do Consello Social a aclarar e
despexar as dubidas. Carlos Mollinedo anuncia que votara en contra, como representante do PAS, por
entender que o orzamento non aporta melloras ao colectivo que representa, e pregunta sobre a previsiéon
para gastos xudiciais. Di Yolanda Lesmes que os orzamentos non poden dar as costas a unha realidade
como é que as sentencias hai que dotalas para afrontar as consignacions que correspondan. Lembra que

4/6



Consello Social
Universidade de Vigo

as sentencias vefien de situacion producidas hai 20 anos, nalgulns casos, por feitos que ocorreron baixo
unha normativa que mudou e que non contou cun réxime transitorio de solucion. Sublifia o reitor que o
feito de que a universidade estea a recibir sentenzas desfavorables non debe entenderse como que fixera
algo mal en etapas anteriores, porque entén era legal.

o Aprobase o orzamento.

PUNTO 7
Orzamento do Consello Social para o exercicio de 2024.

A documentacion deste punto, e a maiores do cadro orzamentario e as explicacions
correspondentes, complétase cos anexos II e III do Informe de Transparencia 2023 da Fundacion Haz,
no que se recollen dous novos e importantes cometidos para os consellos sociais: abordar procesos de
avaliacion e afrontar o reto do Compliance, que mudaran e teran incidencia na execucién do orzamento
de xeito ainda incerto.

o Aprobase por asentimento.
PUNTOS 8e9

Informe favorable, para ratificacion, se procede, sobre a Oferta de Emprego Publico para PDI da UVigo
para o ano 2023.

Informe favorable, para ratificacion, se procede, sobre a Oferta de Emprego Publico para PTXAS da UVigo
para o ano 2023.

Juan M. Vieites da conta das explicacions aportadas na comision polos representantes do equipo
de goberno, e define as grandes lifias da oferta publica de emprego que se presenta: 160 prazas de
persoal docente e investigador e 14 para o persoal de administracion e servizos; un prazo de execucién
de tres anos, cun calculo estimado de 3,4M€E.

e Informanse favorablemente.

PUNTO 10

Recepcion, andlise e valoracion das conclusions da auditoria operativa sobre "Procedementos aplicados
na xestion dos activos patrimoniais da UVigo, concretamente sobre os elementos do inmobilizado
material”.

O presidente da Comision Econdmica salienta a necesidade de resolver esta cuestion, por aparecer
reiteradamente entre as “salvedades” recollidas polos auditores das contas da UVigo, razon pola que se
propuxo realizar esta auditoria operativa. Explica que este asunto é frecuente nos debates da comision
que preside, acordando en varias ocasions dirixirse @ xerencia para preguntar sobre a situacién e as
medidas que se estan a tomar. Afirma ter constancia das xestions que realiza a xerencia e as previsions
que ten, e pide que se aplique unha solucion “canto antes”.

e O Pleno dase por informado.
PUNTO 11

Aprobacion, se procede, da modificacion do capital social de Cidade Universitaria (CUSA) para restablecer
o equilibrio patrimonial da sociedade.

Lembra o reitor a orixe, perspectivas e obxectivos cos que naceu Cidade Universitaria. Repasa os
fitos principais e as principais operacions realizadas dende 1999 -ano en que se constituiu- ata agora, en
que a Xunta xeral de accionistas propén unha reducién de capital por importe de 3.460.819,20 €
mediante a reducién do valor nominal das accions, coa finalidade de restablecer o equilibrio entre o
capital e o patrimonio neto da sociedade (que se atopa por baixo de 2/3 do capital social), tal e como xa
se recollia no Informe de auditoria de contas do exercicio 2022. Oidas as explicacidns -polas que o reitor
salienta que é o loxico en vez de disolver a sociedade- e visto o informe formulado polo érgano de
administracion de CUSA e a restante documentacion que se acompafa, Manuel Reigosa agradece ao

presidente do Consello Social que se mantena en CUSA “xa que é unha ferramenta que hai que usar”.
Juan Manuel Vieites apunta que o tema elévase ao Pleno co informe favorable da comision que preside.

o Aprobase por asentimento.
PUNTO 12

Aprobacion, se procede, da modificacion dos prezos publicos por servizos deportivos da UVigo en 2024.

Resume Juan Manuel Vieites que a Unica variacion respecto dos prezos do pasado curso refirese a
supresién das carreiras populares, polo que se elimina o prezo. De seguido remite ao debate aberto na
Comision Econdmica sobre a rendibilidade da oferta de Deportes, e a coincidencia en que ten un custe
moi baixo, o que deberia levar a reflexionar sobre se debe prevalecer o criterio de rendibilidade ou de
servizo & comunidade. Propdn que se busque un equilibrio.

o Aprobase a modificacion.
PUNTO 13

Informe sobre os convenios asinados pola Universidade de Vigo en setembro, outubro e novembro de
2023.

Juan Manuel Vieites sublifia que a Comisién Econdmica reclamou que, dende 2024, todos os
convenios de contido econdmico se acomparien dos informes de Asesoria Xuridica e de Intervencion, ou
dunha certificacion de Secretaria Xeral acreditando que o tefien. Resposta o reitor que todos pasan xa
por eses servizos, e a secretaria xeral engade que asi se fara.

Xosé Manuel Atanes cuestiona a firma de convenios con ENCE, afirmando o presidente da
Comision Econdmica que os ve positivos, porque se debe valorar o retorno social e a compensacion que
reporta a pasteira para a actividade econdmica.

e O Pleno dédse por informado.
PUNTO 14

Rogos e preguntas.

Juan Manuel Vieites informa de que na pasada Comision Econdmica solicitouse que o goberno da
UVigo elimine o remanente especifico de FEUGA & maior brevidade, pofiendo como limite o actual
mandato.

Elena Afel pide que nos documentos que se achegan aos membros, coidese o uso da lingua
galega e protéxase como exemplo de boas practicas, en alusion ao informe que se achega no punto 8.

E non habendo mais asuntos que tratar, levantase a sesion as 13:50 horas do 28 de decembro de
2023, da que eu como secretario dou fe, co visto e prace do presidente.

Vo, e Pr.,

O presidente do Consello Social, O secretario,

Ernesto Pedrosa Silva Ignacio Rodriguez Iglesias
(Asinado dixitalmente) (Asinado dixitalmente)

